
SHASHMAQOM AYTIM (NASR) BO‘LIMINING ILMIY ASOSLANISHI.

Buxoro davlat universiteti Musiga ijrochiligi va madaniyat kafedrasi 12-2 vokal 20 guruh
talabasi
Rustamov Asliddin Axtam o’g’li

Annotatsiya: Ushbu maqolada Shashmaqom aytim (Nasr) bo‘limining ilmiy
asoslanishi hagida batafsil bayon etilgan.
Kalit so’zlar: Shashmaqom, Nasr, Saraxbor, Talqgin, Tarona, Ufar, Suporish

Maqgomlarning aytim (ashula) bo‘limi umumiy nom bilan «Nasr» deb ataladi. Nasr -
arabcha «ko‘maky, «zafar», “g‘alaba” demakdir. Maqom ashulalari aytim san’atining murakkab
va mukammal namunalarini namoyon etadi. Shu bois ham ularni kuylash uchun maxsus amaliy
malaka va ijroviy mahorat talab etiladi. Bunga erishish uchun esa musiqiy tahsilning «ustoz-
shogird» an’anasi qo‘llanib kelingan. Ushbu an’anaga binoan, maqomchi ustoz o‘z san’atini
o‘rgatish va shu tariga merosnqoldirish yo‘lida o‘ziga qobiliyatli shogird tanlagan. Shogird
ustozning magom ashulachiligi bobidagi mahoratini ko‘p yillar (7-10, hatto 10-15 yil) davomida
bosgichma-bosqich egallab borgan. Bu jarayonda nota yozuvlari kam ahamiyatli bo‘lib,
shogirdlar ustozlarining namunaviy ijrolarini asosan «tinglash, idrok etish» bilan xotiralariga
muhrlaganlar va maxsus mashqglar orqali ularni amaliy o‘zlashtirib borganlar. Shuningdek,
maqom ashulalarida qo‘llangan aruz vaznidagi ko‘plab she’riyat (Lutfiy, Sakkokiy, Atoiy,
Hofiz, Jomiy, Navoiy, Fuzuliy, Bobur, Mashrab va boshqalar ijodi) namunalarini yod olishlari
lozim edi. Bundan tashqari, jo‘rnavoz cholg‘ular qatorida doyra usullarini hamda tanbur
ijrochiligini zaruriy darajada o‘zlashtirganlar. Demak, maqomlarni o‘rganish va so‘ngra ularni
ijro etishda musiqiy iste’dod bilan bir qatorda xotira kuchi ham nihoyatda muhim ahamiyatga
egadir. Shuni nazarda tutib, maqomlarning aytim (ashula) yo‘llari ijrochilarini «hofiz» deb ham
atashadi. Bu atama esa arab tilida «saqlovchi», ya’ni «xotirasida saqlovchi», «yod biluvchi»
ma’nolarini anglatadi. Shuni ta’kidlash joizki, maqom hofizlari kuchli, yuqgori pardalarni zabt
eta oladigan va, ayni vaqtda, xushovoz sohiblari bo‘lmoglari lozim. Magom hofizlari o‘z
san’atlarini xalqga namoyish etishda (to‘y-hasham va boshqga tadbirlarda) mas’uliyat bilan ish
tutganlar, ya’ni har bir maqomning aytim yo‘li puxta ishlanib, qiyomiga yetgach, u xalq orasida
ijro etilgan. Shogirdlar esa ustozlaridan beijozat omma oldida kuylamaganlar. Ijrochiligi yetuk
darajaga erishgan shogirdlargina ustozlar duosini olib, xalq xizmatiga bel bog‘laganlar.
Magomot tizimining aytim yo‘llarida ifoda etilgan ma’nolar tizimi cholg‘u kuylarida ilgari
surilgan ma’naviy kamolot g‘oyasi bilan uzviy bog‘liqdir. Shu bilan birga, aytim yo‘llari
mazmunida g‘oyani yanada teran idrok etishga asos bo‘lgan yangi ma’nolar ko‘lami kashf etilib,
bu holat dastlab mavzu timsolida o‘zining mujassam ifodasini topadi. Zotan kuy mavzui aytim
yo‘llarida kelishi asnosida bir gator muhim sifatlarga ham ega bo‘ladi: endilikda mavzu
bayonida, cholg‘u yo‘llaridan farqli o‘laroq, mashq etish holatlariga deyarli o‘rin qolmaydi va,
ayni chog‘da, mavzu hofizning dardchil ovoz tarovati ila yangi ranglar bilan boyib, mazmuniy
teranlik kasb eta boshlaydi. Shuningdek, mavzuga tabiiy ulanib, uning mantiqiy davomidek
yangraydigan “ohang” (hang)lar vositasida dardli holatlar yanada ulug‘vor tus oladi. Buxoro
maqomlarining «Nasr» nomli aytim yo‘llari (yoki ashula bo‘limlari) ikki guruhdan iborat ashula
turkumlariga bo‘linadi. Birinchi guruhning tarkibi, odatda, «Saraxbor», «Talqin», «Nasr» deb

nomlanuvchi asosiy aytim yo‘llari hamda ularning Taronalari va yakuniy Ufar ashula
gismlaridan tashkil topadi. Mazkur sho‘balar turkumini quyidagicha tasvirlash mumkin.

1. Saraxbor (bosh xabarlar, bosh mavzu)

Tarona

2. Talgin (pand nasihat, maslahat)

Tarona

3. Nasr (ko‘mak, zafar, g‘alaba)

Tarona

4. Ufar

Ma’lumki, “Nasr” atamasi Shashmagomning aytim (sho‘ba) yo‘llari uchun berilgan
umumiy nom bo‘lib, hozirga gadar bu arabcha so‘zning sergirra ma’nolari (proza, ko‘mak,
zafar, g‘alaba) qay jixatlari bilan sho‘balarga ko‘proq darajada alogador ekanligi xususida bir
to‘xtamga kelinmagan. Ammo bu masalaga tasavvuf kesimida yondoshilishi o‘laroq atamaning
“ko‘mak” va, aynigsa , “zafar”, “g‘alaba” ma’nolari Shashmagom tizimida in’ikos etilayotgan
g‘oya mazmuniga nihoyatda muvofiq ko‘rinadi. Shashmagomdagi har bir magomda dastlab
“Mushkilot” bo‘limi

sadolanib, so‘ngra “Nasr” bo‘limiga o‘tilish tartibini “qiyinchiliklarni yengish orqali

(ruhiy) g*alabaga erishish”, tarzida talqin etish mumkin. Shashmaqom aytim yo‘llarining
“Nasr” deb yuritilishi esa bu bo‘limdagi asosiy aytim (sho‘ba) va aytimlar turkumi darajasida
“g‘alaba” g‘oyasining muhim o‘rin tutishi bilan izohlanadi. Shunday qilib Shashmaqomdagi
«Saraxbory, «Talqin» va «Nasr» aytim

yo‘llari turlicha doyra usullarida ijro etilarkan, ularning biridan ikkinchisiga mantiqiy
bog‘lanishida «Tarona»lar «ko‘prik» bo‘lib xizmat qiladi. Masalan, «Saraxbor» ashula yo‘li ijro
etilgach, unga ulanib «Taronaylari kuylana boshlaydi. So‘nggi «Tarona» yakunida «Suporishy
nomi bilan ma’lum kuy tuzilmasi namoyon bo‘ladi va uning vositasida keyingi asosiy ashula
gismi - «Talginvga o‘tiladi. Bunda «Suporishy» tuzilmasi orqali yangi ashulani (ya’ni
«Talqgin»ni) kuylashga zamin hozirlanadi, ya’ni «Suporish» davomida «Talqin» ashulasining

doira usuli o°z aksini topadi hamda kuyning tayanch pardalari belgilanadi. «Talginydan «Nasr»
ashulasiga o‘tish ham shu tariga amalga oshadi, ya’ni bunda ham «Tarona - Suporish» vositasi
qo‘llaniladi. Shuni ham aytish kerakki «Saraxbor», «Talqin», «Nasr»lar yirik hajmli ashula
yo‘llari bo‘lgani holda, ularning orasida bog‘lovchi tarzida keluvchi «Taronaylar nisbatan o‘rta
va kichik hajmli, ko‘proq ruboiylar bilan aytiladigan ashulalardir. Birinchi guruh ashulalar
turkumi «Ufar» va uning yakunida namoyon bo‘luvchi «Suporish» bilan 0z nihoyasiga yetadi.

